
Shri Brahmanyatirtha Mangala Ashtakam

శ్రీబ్రహ్మణ్యతీర్థమఙ్గలాష్టకమ్    

శ్రీమానత్ర  దివాకరః కరుణయా బ్రహ్మౌఘవాఞ్ఛాకృతే
శ్రీమత్పూగవనాన్వవాయతిలకాద్రామార్యవిప్రోత్తమాత్     ।

లబ్ధ్వాజన్మ  నృసింహసేవనరతఃక్షోణీసుచిన్తామణిః
శ్రీబ్రహ్మణ్య   ఇతీరితః స భువి నః కుర్యాన్మునిర్మఙ్గలమ్  ॥ ౧॥

పూర్వం శుభ్రతనుఃకలానిధిరసౌ  లీఢస్తమోజిహ్వయా
మాలిన్యస్య వశో యదీయయశసాం త్రైలోక్యగానాం  కరైః  ।

ధావల్యం పునరాప్తవానపి హ్రసత్యన్యప్రభాలాభతః 
శ్రీబ్రహ్మణ్యయతీశ్వరః   స భువి నః కుర్యాత్పరం మఙ్గలమ్  ॥ ౨॥

యద్వాదాభిధసింహనాదమతులం వాదీన్ద్రదన్తావలాః
శ‍ృణ్వన్తఃకిల దూరతోఽపి చకితా దిక్కన్దరం  ప్రాద్రవన్   ।

సోయం శ్రీయతిరాజశూరమృగరాట్  వృన్దావనే  సంవసన్గ్
శ్రీబ్రహ్మణ్యవరాభిధః   స భువి నః కుర్యాత్పరం మఙ్గలమ్  ॥ ౩॥

యస్యశ్రీకరపఙ్కజాదృతమహామన్త్రాక్షతైఃసాధితాః  
సర్వేభీష్టచయాఃసురద్రుమవరైర్దాతుం     న శక్యా హి తే ।

యద్వృన్దావనమృత్తికాధృతిరహో  క్రూరగ్రహోద్భఞ్జికా  
శ్రీబ్రహ్మణ్యయతీశ్వరః   స భువి నః కుర్యాత్పరం మఙ్గలమ్  ॥ ౪॥

శ్రీభాస్వానపరోయమాన్తరతమస్తోమస్య  సమ్భేదకో
గోభిశ్చిత్రసువర్ణరమ్యతనుభిఃసాధ్వబ్జసంహర్షకః     ।

కిఞ్చాతిగ్మరుచిర్మనుష్యసుదృశాం హర్షేణ  దృశ్యాకృతిః
శ్రీబ్రహ్మణ్యవరాభిదః   స భువి నః కుర్యాత్పరం మఙ్గలమ్  ॥ ౫॥

సంసారామ్బునిధౌ తరఙ్గనిచయైఃసన్తాడితానాం   సతామ్
నిత్యం పారమితఃపరం మృగయతామాలమ్బనాపేక్షిణామ్ ।

జ్ఞానాభిఖ్యదృఢోడుపేన  విలసన్ సన్తారకో నావికః
శ్రీబ్రహ్మణ్యవరాభిధః   స భువి నః కుర్యాన్మునిర్మఙ్గలమ్  ॥ ౬॥

శ్రీబ్రహ్మణ్యతీర్థమఙ్గలాష్టకమ్    

యద్వృన్దావనమిన్దిరేశకరుణావృన్దస్య    సన్దాయకమ్
మన్దారద్రుమవజ్జనేష్టనిచయం     సమ్పాదయత్పావనమ్ ।

సాన్ద్రానన్దకదమ్బమూర్తిరుచిరం   సద్వృన్దసంసేవితమ్
శ్రీబ్రహ్మణ్యవరాభిధః   స భువి నః కుర్యాన్మునిర్మఙ్గలమ్  ॥ ౭॥

సేవ్యా కణ్చనదీపవిత్రసలిలారామాప్రమేయో   హరిః
క్షేత్రం  జ్ఞానసుమణ్టపాఖ్యమనిశం   హ్యబ్బూరునామ్నాస్తియత్ ।

తద్రమ్యస్థలభూషణం   వరగురుర్వృన్దావనం  తద్గతః
శ్రీబ్రహ్మణ్యయతీశ్వరశ్చ   భువి నః కుర్యాత్పరం మఙ్గలమ్  ॥ ౮॥

ఇత్యేతద్వరమఙ్గలాష్టకమిదం   శ్రీనివాసోదితం
సర్వాభీష్టకరం  ప్రభాతసమయే  భక్త్యా పఠన్ మానవః ।

మాఙ్గల్యాదిశుభక్రియాసు   చ వదన్ బ్రహ్మణ్యకారుణ్యతః
సుజ్జానం  వివిధార్థసిద్ధిమపి   స ప్రాప్నోత్యసౌ  మఙ్గలమ్  ॥ ౯॥

ఇతి శ్రీమద్వ్యాసరాజగురువరవిరచితం
శ్రీబ్రహ్మణ్యతీర్థమఙ్గలాష్టకం      సమాప్తమ్ ।

